ЦИПРОМЕД
CIPROMED
ДАРЫ КАРАЖАТЫН МЕДИЦИНАДА КОЛДОНУУ БОЮНЧА 

НУСКАМА

Соодадагы аталышы Ципромед

Эл аралык патенттелбеген аталышы Ципрофлоксацин

Дарынын түрү Көз тамчылары
Курамы:  

1 мл препарат төмөнкүлөрдү камтыйт:  

Активдүү зат:  

ципрофлоксацин гидрохлориди (ципрофлоксацинге кайра эсептегенде) – 3 мг,

Көмөкчү заттар:  
0,1 мг бензалконий хлорид, 0,5 мг динатрий эдетаты, 9,0 мг натрий хлориди, pH 5,0 мг чейин натрий гидроксиди, pH 5,0 чейин хлорлуу водороддуу кислота, 1 мл чейин инъекция үчүн суу.

Сүрөттөлүшү 
Түссүздөн ачык-сары түскө чейинки тунук эритме.  
Фармакодарылык тобу  
Сезүү органдарынын ооруларын дарылоо үчүн препараттар. Көз ооруларын дарылоо үчүн препараттар. Микробго каршы препараттар. Башка микробго каршы препараттар. Ципрофлоксацин

АТХ коду: S01АХ13

Фармакологиялык таасири  
Фармакодинамикасы
Ципрофлоксацин - фторхинолон тобундагы микробго каршы каражат, бактерияга каршы кеңири чөйрөдөгү касиетке ээ, бактерициддик таасир берет. Препарат бактериялардын  ДНК-гираза ферменттерин басаңдатат, анын натыйжасында ДНК репликациясы жана бактериялардын белок клеткаларынын синтези бузулат. Ципрофлоксацин көбөйүп жаткан, ошондой эле кыймылсыз абалдагы микроорганизмдерге таасир берет. 

Ципрофлоксациндин бактерияга каршы таасир берүү чөйрөсүнө төмөнкү грам терс микроорганизмдер кирет: Esherichia coli, Salmonella spp., Shigella spp., Proteus spp. (индол оң жана индол терс), Morganella morganii, Citrobacter spp., Klebsiella spp., Enterobacter spp., Vibrio spp., Campylobacter spp., Hafnia spp., Providencia stuartii, Haemophilus influenzae, Pasteurella multocida, Pseudomonas spp., Gardnerella spp., Legionella pneumophila, Neisseria spp., Moraxella catarrhalis, Acinetobacter spp., Brucella spp., Chlamidia spp.

Ошондой эле ципрофлоксацинге төмөнкү грам оң микроорганизмдер сезгич келет: Staphylococcus spp., Streptococcus pyogenes, St. agalactiae, Corynebacterium diphtheriae, Listeria monocitogenes. Каражат аз токсиндүү. 

Фармакокинетикасы

Ципрофлоксацин жергиликтүү колдонууда көз ткандарына жакшы сиңет. Бир жолку тамызгандан кийин анын көздүн алдыңкы кычыктарынын нымдашуусундагы концентрациясы 10 мүнөттөн кийин 0,1 мг/мл түзөт. Көздүн алдыңкы камерасындагы нымдуулуктун 1 сааттан кийинки аныкталган максималдуу концентрациясы 0,19 мг/мл түзөт. 

2 саат өткөндөн кийин концентрациясы төмөндөй баштайт, бирок анын көз челинин ткандарындагы бактерияга каршы таасири 6 саатка чейин, алдыңкы камеранын нымдашуусунда 4 саатка чейин  сакталат. 

Жергиликтүү колдонууда кан сары суусунан жарым жартылай бөлүп чыгаруу убактысы 4-5 саатты түзөт. Препарат көбүнчө бөйрөк аркылуу (50% чейин) өзгөрүүсүз түрдө жана 10% чейин метаболит түрүндө чыгат; 15% ичеги аркылуу чыгат; бала эмизген энелерде – бир аз бөлүгү эне сүтү аркылуу чыгат. 

Тамызгандан кийин дары системалуу сиңиши мүмкүн. 7 күн бою дарылоодо, орточо, эки көзгө күнүгө 4 жолудан, орточо концентрация 2 нг/мл азыраакты түзөт. 

Колдонууга көрсөтмө 
Көздүн жана анын тегерегинин бактериялык сезгенген оорулары: 

· курч кармаган жана курчуу алдындагы конъюнктивит;

· кератит;

· алдыңкы  увеит;

· блефарит жана кабактын башка сезгенген оорулары; 
· дакриоцистит;

· көзгө, анын тегерегине жана көз чанагына операция жасоодогу жаракаттан кийин инфекциялык оорлошууну дарылоо жана алдын алуу. 
Каршы көрсөтмө 

Дарынын компоненттерине же башка хинолондорго жогорку сезгичтик, кош бойлуулук, бала эмизүү мезгили жана 1 жашка чейинки балдар. 

Колдонуу жолу жана дозасы    
Жергиликтүү. Дарыны көздүн былжырлуу чел кычыгына 1-2 тамчыдан тамчылатуу керек. Тамчылатуунун тездиги сезгенүү процессинин оордугуна жараша болот. 

Курч бактериялуу конъюнктивитте, жөнөкөй, кабырчыктуу жана жарача блефариттеринде Ципромед күнүгө 4төн 8 жолкуга чейин оорунун деңгээлине жараша дайындалат.  Дарылоо курсу 5 тен 14 күнгө чейин. 

Кератитте дары 1 тамчыдан 6 жолудан кем эмес дайындалат, оң таасир берсе дарылоонун максималдуу курсу көз челинин жабыркашынын оордугуна жараша 2-4 жуманы түзөт. 

Көз челинин көк ириңдүү таякчадан жабыркашында Ципромед болушунча көбүрөөк – күнүгө 1 тамчыдан 8-12-жолудан кем эмес дайындалат. Дарылоо курсу оорунун агымына көз каранды жана адатта 2-3 жуманы түзөт. 

Алдыңкы  увеитте дары күнүгө 1 тамчыдан 8-12 жолу тамчылатылат. 

Курч дакриоциститте жана каналикулитте Ципромед күнүгө 6-12 жолу дайындалат, өнөкөттө - 1 тамчыдан күнүгө 4-8 жолу. 

Көздүн жана анын коштондуларынын жараттарында экинчи жолку инфекциянын алдын алуу үчүн Ципромед күнүгө 1 тамчыдан 4-8 жолу 1-2 жума бою дайындалат. 

Хирургиялык операциялардан кийин сезгенүүнүн алдын алуу үчүн көз чанагынын тешилүүсүндө Ципромед күнүгө 1 тамчыдан 4-6 жолу операциядан кийинки мезгилде, адатта 5 күндөн 1 айга чейин колдонулат.  

Кыйыр таасири 

Түздөн-түз тамчылаткандан кийин 1-2 мүнөт бою жеңил ачышуу, ооруксунуу, былжырлуу чел кабыктын кызаруусу сезилиши мүмкүн. Аллергиялык реакциялар өрчүшү мүмкүн. Кабактын шишимиги, жарыкты карай албоо, жаш агуу, көздө бөтөн нерсенин сезилиши, тамчылаткандан кийин дароо ооздо жагымсыз татымдын сезилиши, көрүү курчтугунун төмөндөшү, көз челинде жарачасы бар оорулууларда ак кристаллдык преципитаттын пайда болушу, кератит, кератопатия, көз челинин катуулануусу же так пайда болушу, суперинфекциянын өрчүшү мүмкүн. 

Ашыкча доза

Ципромедди капыстан ичип алууга мүнөздүү белгилер жок. 

Окшуу, кусуу, ич өтүү, баш оору, эстен тануу, тынчсыздануу сезими болушу мүмкүн. 

Дарылоо – адаттагыдай шашылыш жардам көрсөтүү чаралары, организмге жеткиликтүү суюктук берүү, кристаллуриянын алдын алуу үчүн зааранын кычкыл реакциясын түзүү.

Башка дары каражаттары менен өз ара таасири 

Ципрофлоксацин эритмеси физикалык жана химиялык жактан туруксуз болгон, рН 3-4 маанисиндеги препараттар менен сыйышпайт. 

Өзгөчө көрсөтмөлөр 
Эгерде бейтап жумшак контакттуу линзаларды тагынса, анда ага Ципромед колдонууга болбойт, бул консервант жумшак контакттуу линзаларга катмарданып жана көз ткандарына жагымсыз таасир бериши мүмкүн. 
Дарыны тамчылатардын алдында катуу контакттуу линзаларды чечүү керек жана 15 мүнөттөн кийин гана кайра кийүү керек. 

Башка офтальмологиялык каражаттарды колдонууда аларды куюунун ортосундагы аралык 5 мүнөттөн кем эмес убакытты түзүшү керек. 

Дарыны тамчылаткандан кийин дароо көрүү курчтугу төмөндөшү жана психикалык реакциялардын жайлашы мүмкүн, бул көчө кыймылындагы активдүү аракетке, авто унааны айдоо же таянычсыз иштерди аткаруу жөндөмдүүлүгүн азайтышы мүмкүн. Дарыны алкоголь менен бир убакта колдонууда дагы көбүрөөк деңгээлде таасир тийгизет. 

Чыгарылыш түрү 
0,3% көз тамчылары.

Бурап бекитилүүчү капкакчасы бар 5 мл пластик флакон-тамчылаткыч. Ар бир флакон-тамчылаткыч колдонуу боюнча нускамасы менен бирге картон кутуга салынат. 

Жарактуулук мөөнөтү
2 жыл. Флаконду ачкандан кийин көз тамчысы бир ай ичинде колдонулат.

Каптамында көрсөтүлгөн жарактуулук мөөнөтү бүткөндөн кийин колдонууга болбойт.  
Сактоо шарты 
25 °С жогору эмес аба табындагы жарык тийбеген жерде сакталат. 

Тоңдурбаш керек. Балдар жетпеген жерде сактоо керек. 

Дарыканадан чыгарылыш шарты: Рецепт менен.

Өндүрүүчү  
Сентисс Фарма Пвт. Лтд.

Виллидж Кхера Нихла,

Техсил Налагарх, Солан р-ну, 

Химачал Прадеш, 174101, Индия.

Кыргыз Республикасынын аймагында дары каражатынын коопсуздугун каттоодон кийин көзөмөлдөөгө жооптуу жана керектөөчүлөрдөн дары каражатынын сапаты боюнча доо арыздарды (сунуштарды) кабыл алуучу уюмдун аталышы, дареги жана байланыш маалыматтары: 

720001, Бишкек ш., Калык Акиев көч., 57, 47-б., тел.: +9 967 72322213

e-mail: ssineva@sentisspharma.com
